დანართი N4

სსიპ - სახელმწიფო სერვისების განვითარების სააგენტოს მონაცემთა ელექტრონული ბაზიდან ცენტრისათვის გადასაცემი დაბადებისა და გარდაცვალების შესახებ ინფორმაციის გაცემის წესი


1. სააგენტო ვალდებულია სააგენტოს მონაცემთა ელექტრონულ ბაზაში არსებული ჩანაწერებიდან ცენტრს შეთანხმებული ელექტრონული ფორმით მიაწოდოს ინფორმაცია იმ პირთა დაბადებისა და გარდაცვალების შესახებ, რომელთა რეგისტრაციის საფუძველს არ წარმოადგენს ელექტრონული სისტემის ფარგლებში შექმნილი სამედიცინო ცნობა. აღნიშნული ინფორმაცია უნდა მიეწოდოს ცენტრს ყოველთვიურად, მომდევნო თვის 10 რიცხვამდე და უნდა შეიცავდეს საანგარიშო თვესთან მიმართებაში წინა ერთი წლის განმავლობაში დაბადებულ და გარდაცვლილ პირთა შესახებ  მონაცემებს, გარდა საანგარიშო თვის წინა პერიოდში ამავე წესით უკვე მიწოდებული ინფორმაციისა. აღნიშნული ინფორმაცია უნდა შეიცავდეს შემდეგ მონაცემებს:
 ა) დაბადების შემთხვევაში:
რეგისტრაციის აქტის ნომერი 
ა.ა) ბავშვის:
ა.ა.ა) სახელი; 
ა.ა.ბ) გვარი;
ა.ა.გ) პირადი ნომერი;
ა.ა.დ) სქესი;
ა.ა.ე) დაბადების თარიღი;
ა.ა.ვ) დაბადების რეგისტრაციის თარიღი;
ა.ა.ზ) დაბადების რეგისტრაციის ადგილი;
ა.ა.თ) რიგით მერამდენე ბავშვია დედისთვის;
ა.ა.ი) ნაყოფის რაოდენობა - ერთნაყოფიანი; მრავალნაყოფიანი (რაოდენობა);
ა.ა.კ) ცოცხლად თუ მკვდრად დაიბადა.
ა.ბ) დედის:
ა.ბ.ა) სახელი;
ა.ბ.ბ) გვარი;
ა.ბ.გ) პირადი ნომერი;
ა.ბ.დ) დაბადების თარიღი;
ა.ბ.ე) რეგისტრაციის ადგილი;
ა.ბ.ვ) მოქალაქეობა.
ა.გ) მამის:
ა.გ.ა) სახელი;
ა.გ.ბ) გვარი;
ა.გ.გ) პირადი ნომერი;
ა.გ.დ) დაბადების თარიღი;
ა.გ.ე) რეგისტრაციის ადგილი;
ა.გ.ვ) მოქალაქეობა.
				 
ბ) გარდაცვალების შემთხვევაში:
რეგისტრაციის აქტის ნომერი 
ბ.ა) სახელი;
ბ.ბ) გვარი;
ბ.გ) პირადი ნომერი;
ბ.დ) მოქალაქეობა;
ბ.ე) სქესი;
ბ.ვ) დაბადების თარიღი;
ბ.ზ) გარდაცვალების თარიღი;
ბ.თ) გარდაცვალების ადგილი (სახელმწიფო)(ქალაქი/მუნიციპალიტეტი);
ბ.ი) ოჯახური მდგომარეობა;
ბ.კ) გარდაცვალების რეგისტრაციის თარიღი;
ბ.ლ) გარდაცვალების რეგისტრაციის ადგილი;
ბ.მ) მარეგისტრირებელი ორგანო
ბ.ნ) განმცხადებელი
გარდაცვალების რეგისტრაციის საფუძველი;

თითოეული ასეთი ჩანაწერი ასევე უნდა შეიცავდეს რეგისტრაციის აქტის ნომერს და მონაცემის გენერირების თარიღს.

2. სააგენტო ვალდებულია სააგენტოს მონაცემთა ელექტრონულ ბაზაში არსებული ჩანაწერებიდან ცენტრს შეთანხმებული ელექტრონული ფორმით მიაწოდოს ინფორმაცია დაბადებისა და გარდაცვალების მონაცემებში ცვლილებების შესახებ, სადაც ცვლილება განხორციელდა ცენტრისთვის ამავე დანართის პირველი პუქტის შესაბამისად ინფორმაციის მიწოდებიდან ერთი წლის განმავლობაში. აღნიშნული ინფორმაცია უნდა მიეწოდოს ცენტრს ყოველთვიურად, მომდევნო თვის 10 რიცხვამდე და უნდა შეიცავდეს საანგარიშო თვესთან მიმართებაში წინა ერთი წლის განმავლობაში განხორციელებულ ცვლილებებს, გარდა წინა პერიოდში ამავე წესით უკვე მიწოდებული ინფორმაციისა. აღნიშნული ცვლილებები ეხება შემდეგ მონაცემებს:
ა) დაბადების შესახებ მონაცემებში ცვლილების  შემთხვევაში: 
ა.ა) ბავშვის:
ა.ა.ა) სქესი;
ა.ა.ბ) დაბადების თარიღი;
ა.ა.გ) პირადი ნომერი;
ა.ა.დ) ცოცხლად თუ მკვდრად დაიბადა. 
ა.ბ) დედის:
ა.ბ.ა) დაბადების თარიღი;
ა.ბ.ბ) დაბადების ადგილი;
ა.ბ.გ) მოქალაქეობა.
ა.გ) მამის:
ა.გ.ა) დაბადების თარიღი;
ა.გ.ბ) დაბადების ადგილი;
ა.გ.გ) მოქალაქეობა.

ბ) გარდაცვალების შესახებ მონაცემებში  ცვლილების შემთხვევაში:
ბ.ა) მოქალაქეობა;
ბ.ბ) სქესი;
ბ.გ) პირადი ნომერი;
ბ.დ) დაბადების თარიღი;
ბ.ე) გარდაცვალების თარიღი;
ბ.ვ) გარდაცვალების ადგილი (სახელმწიფო)(ქალაქი/მუნიციპალიტეტი).

გ) დაბადების/გარდაცვალების აქტის ჩანაწერის სრულად ბათილად ცნობის  შემთხვევაში:
[bookmark: _GoBack]გ.ა) პირადი ნომერი;
გ.ბ) სრულად ბათილად ცნობილი აქტის ნომერი.

აღნიშნული მონაცემებიდან 	სააგენტო ცენტრს უგზავნის მხოლოდ იმ მონაცემ(ებ)ს, სადაც განხორციელდა ცვლილება. თითოეული ასეთი ჩანაწერი ასევე უნდა შეიცავდეს პირად ნომერს, რეგისტრაციის აქტის ნომერს და მონაცემის გენერირების თარიღს.

3. თუ მონაცემები არ აკმაყოფილებდა ამ დანართის 1-ლი პუნქტის პირობებს და შესაბამისად არ იყო მოწოდებული, ხოლო მონაცემებში ცვლილებების შემდეგ ის აკმაყოფილებს აღნიშნულ პირობებს, ასეთი მონაცემები ცვლილებების განხორციელების შემდეგ მოწოდებულ უნდა იქნას ამ დანართის 1-ლი პუნქტის საფუძველზე. 
4. თუ მონაცემები მოწოდებულია ამ დანართის 1-ლი პუნქტის პირობების შესაბამისად, მაშინ მასში ცვლილებები ასევე ექვემდებარება მოწოდებას ამ დანართის მე-2 პუნქტის საფუძველზე, მიუხედავად იმისა, დაკმაყოფილებულია თუ არა  მე-2 პუნქტის პირობა „საანგარიშო თვესთან მიმართებაში წინა ერთი წლის განმავლობაში დაბადებულ და გარდაცვლილ პირთა“ თაობაზე.  
5. თუ მონაცემები ექვემდებარებოდა მოწოდებას ამ დანართის 1-ლი პუნქტის საფუძველზე, მაგრამ მოწოდებამდე მასში განხორციელებული ცვლილებების გამო ის აღარ აკმაყოფილებს ამ დანართის 1-ლი პუნქტის პირობებს, ასეთი მონაცემები მოწოდებას არ ექვემდებარება.
6. სააგენტოს მიერ ცენტრისთვის ამ დანართით გათვალისწინებული მონაცემების გადაცემა არ უნდა განხორციელდეს ხელახლა რეგისტრირებული სამოქალაქო აქტებიდან.  
7. სააგენტომ ცენტრისთვის ამ დანართით გათვალისიწინებული მონაცემების აღნიშნული წესით მიწოდება არ უნდა განახორციელოს იმ პირებზე, რომელთა დაბადების/გარდაცვალების თარიღი, ასევე ცვლილებების რეგისტრაციის თარიღი ნაკლებია, ვიდრე 2015 წლის 1 იანვარი.  

